
A innovación 
sempre vén da man 
da observación das 
necesidades dos 
nosos clientes

PASEK
Centrar o esforzo innovador en exprimir todo o 
valor dunha única materia prima pode parecer 
unha aposta arriscada. Por contra, a 
hiperespecialización ten a vantaxe de facilitar un 
posicionamento líder ou mesmo único no 
mercado. É o que lle sucede a Pasek Minerales, 
que busca continuamente novas aplicacións para 
un mineral pouco coñecido: a dunita.



dunita é a materia 
prima que lle dá 
sentido a todo en 
Pasek. A busca 
continua de 

aplicacións innovadoras para este 
mineral tan versátil é o reto que 
comparte todo o persoal da 
empresa. "Queremos poñer a nosa 
pequena pedra para ter un mundo 
máis sostible", di a súa directora 
de I+D, Pamela Díaz. 
Esta empresa mineira galega 
posúe desde 1971 unha 
explotación ao descuberto na 
zona do Complexo Xeolóxico do 
Cabo Ortegal (A Coruña), dedicada 
á explotación deste mineral 
formado por silicato de magnesio.
A presenza comercial de Pasek xa 
é global, abarcando 

principalmente a Unión Europea, o 
Reino Unido e os Estados Unidos, 
ademais de Marrocos. Nunha 
escala menor, tamén está 
presente en toda a rexión asiática, 
en Sudamérica, no norte de África 
e noutros territorios. 
Aproximadamente, o 90 % das 
vendas actuais prodúcense no 
mercado internacional.

A dunita desempeña un papel 
crucial na redución do punto de 
fusión do ferro, que é o precursor 
do aceiro. Ademais, ten a 
capacidade de absorber 
impurezas, como o potasio e 
outros compoñentes prexudiciais 

para a calidade do aceiro. Por 
outra parte, na industria de 
fornos eléctricos, onde se procesa 
chatarra e se funde aceiro, a 
dunita é esencial para facilitar a 
descarga do aceiro líquido.
O labor de I+D+i da empresa 
permitiulle ampliar a gama de 
aplicacións da dunita, que vai 
dende a siderurxia e a construción 
(por exemplo en forma de illante 
térmico e acústico) ata a 
agricultura (na fabricación de 
fertilizantes).
Tamén explora xunto coas 
Universidades de Vigo e Oviedo a 
aplicabilidade da dunita na 
fitominaría, co propósito de 
rehabilitar antigas explotacións 
mineiras que enfrontan 
problemas de augas acedas.
Ademais, como parte da súa 
estratexia de impulso da minaría 
circular, nos últimos anos 
intensificou a busca de solucións 
sostibles de valorización dos seus 
residuos. Isto estase a 
materializar en aplicacións 
innovadoras como a fabricación 
de materiais de construción 
capaces de capturar o CO2 ou de 
lastre para os muíños eólicos 
mariños. "O enfoque circular 
permítenos operar nun sistema 
pechado e libre de emisións, no 
que se poden extraer 
selectivamente os metais 
necesarios da dunita, separándoos 

dos que non necesitamos", expón 
a responsable de I+D.
Este esforzo de mellora continua 
valeulle a Pasek Minerales ser 
recoñecida nos IV Premios Galicia 
de Innovación e Deseño 
–convocados pola Xunta de 
Galicia– na categoría de grandes 
empresas innovadoras.

Ao longo destes 50 anos, Pasek 
Minerales evolucionou dende unha 
produción intensiva a un enfoque 
máis selectivo, centrándose na 
obtención de materiais con alto 
valor agregado en lugar dunha 
gran cantidade de material de 
baixo valor. 
Neste contexto, hai 15 anos creou 
o seu departamento de I+D, que 
se ocupa dende a dixitalización de 
procesos ata o desenvolvemento 

de produto, pasando pola mellora 
da comunicación.
"A innovación sempre vén da man 
da observación das necesidades 
dos nosos clientes", explica Díaz. 
"Expoñémoslles a posibilidade de 
mellorar os seus procesos en 
termos de seguridade e eficiencia 
operativa, a un custo que resulte 
manexable. O noso obxectivo é 
comprender a fondo os seus 
procesos para determinar como a 
dunita pode ser unha solución 
vantaxosa en comparación coa 
competencia".
Ademais, Pasek busca a 
autosuficiencia enerxética e a 
redución da dependencia dos 
combustibles fósiles, o que inclúe 
incorporar unha frota de vehículos 
de hidróxeno nos próximos dez 
anos.

A busca continua de
novas aplicacións

"Analizamos os procesos dos 
nosos clientes para determinar 
como a dunita pode ser unha 
solución vantaxosa en 
comparación coa competencia"



Se queres ver esta 
historia de éxito en 
movemento, 
accede ao vídeo.

Contacta con nós para 
empezar a innovar.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

Todo o que hai que saber 
sobre innovación está 
nos nosos cadernos, 
bota un vistazo.

Coñece outras historias 
de éxito da innovación 
galega protagonizadas 
por pemes.

http://gain.xunta.gal

Por que
innovar?

A minaría circular como vía para 
ser máis sostibles e a reinvención 
continua das aplicacións da dunita 
son os eixes da actividade 
innovadora da empresa, co 
obxectivo de reducir o seu 
impacto sobre o medio ambiente 
e atopar novas oportunidades no 
mercado.
Ca busca dun«a maior eficiencia, a 
esta fórmula sumouse 
recentemente a intelixencia 
artificial Ţ-�ţŐ "Estamos a explorar a 
incorporación da IA nos nosos 
procesos de fabricación para permitir 
que os equipos axusten 
automaticamente o seu 
funcionamento e maximicen a 
eficiencia", explica a responsable 
de -Ż� de Uase½ BineralesŐ 
� -� tamén est� a permitir 
maiores garantías de seguridade 
para o persoal, mediante a 
activación de sistemas de control 
de ruído e po na planta, que 
alertarán os operarios sobre 
niveis excesivos de polución 
acística ou aérea e tamén 
emitirán alarmas en caso de 
ausencia do equipo de protección. 




